
Shri Purushottama Ashtakam

શ્રીપુરુષોત્તમાષ્ટકમ્

દિવ્યભૂષણહેમનિર્મિતભૂષિતં   તુલસીપ્રિયં
ટાહિઆ-ધરરાજશેખરરાજપૂજિતસુન્દરમ્ ।
વિશ્વવન્દિતચક્રધારકઘોષકારકવૈભવં
નૌમિ તં પુરુષોત્તમં વરદાયકં પરમેશ્વરમ્॥ ૧॥

ગુણ્ડિચામખધારકં જનરઞ્જનં રથહાસિનં
નીલપર્વતનીલમાધવભક્તતારણદુર્લભમ્ ।
પ્રેમમિશ્રિતવારિશીતલચન્દનાયિતકેશવં
નૌમિ તં પુરુષોત્તમં વરદાયકં પરમેશ્વરમ્॥ ૨॥

દારુદૈવતસર્વસુન્દરવેશકારિતકૌશલં
શ્રીમહાપ્રભુરૂપમોહક ઇન્દિરાપ્રિયવલ્લભમ્ ।
રત્નમણ્ડપપૂજ્યપૂજકરૂપરૂપિણમીશ્વરં
નૌમિ તં પુરુષોત્તમં વરદાયકં પરમેશ્વરમ્॥ ૩॥

વેણુવાદકગોપનાયકક્ષીરસાગરશાયિનં
રાઘવં મધુસૂદનં ભજ લક્ષ્મણાગ્રજધન્વિનમ્ ।
શાન્તિદાયકબુદ્ધભાસ્વરજૈનજીવનરક્ષકં
નૌમિ તં પુરુષોત્તમં વરદાયકં પરમેશ્વરમ્॥ ૪॥

ભોગકારક-અન્નખાદકદિવ્યજીવનયાપિનં
ધર્મરક્ષકદુષ્ટનાશકશિષ્ટપાલનકારિતમ્ ।
ક્ષેત્રપૂજિતનેત્રમોહકનીરજાનનમઞ્જુલં
નૌમિ તં પુરુષોત્તમં વરદાયકં પરમેશ્વરમ્॥ ૫॥

નીલસાગરતીરમન્દિરસજ્જિતં સુખસમ્પદં
પૂર્ણકારણકાર્યઘોષિતભેદબોધિતભક્તિદમ્ ।
કૂટવઞ્ચકચઞ્ચલાશ્રિતહારમણ્ડિતકૌસ્તુભં
નૌમિ તં પુરુષોત્તમં વરદાયકં પરમેશ્વરમ્॥ ૬॥

શ્રીપુરુષોત્તમાષ્ટકમ્

દર્શનં નવયૌવનં કલિતં કલેવરધારિણં
કોટિભાસ્કરદીપ્તિધૂપિતદેવમાનવદુર્લભમ્ ।
નન્દિઘોષવિહારકારણપાર્થસારથિભાષિનં
નૌમિ તં પુરુષોત્તમં વરદાયકં પરમેશ્વરમ્॥ ૭॥

પાપપઙ્કિલલોકદણ્ડિતનન્દતારકચઞ્ચલં
દાસભાજનશોકનાશનખેદભેદનસૌષ્ઠવમ્ ।
હે રમાવર કૃષ્ણનાગરજાનકીચરનિર્જરં
નૌમિ તં પુરુષોત્તમં વરદાયકં પરમેશ્વરમ્॥ ૮॥

ઇતિ શ્રીપ્રદીપ્તનન્દશર્મવિરચતં શ્રીપુરુષોત્તમાષ્ટકં સમ્પૂર્ણમ્ ।

